
TRASLADO DA ETAPA DE ED.PRIMARIA AO CEIP DE FONTES-BAINA

Dentro das actuaciéns de reforma integral do centro, estd contemplada a
renovacion da cuberta do mesmo. A empresa retirou todas as pranchas de
fibrocemento do centro seguindo as indicacions do ISSGA, sendo substituida
provisionalmente por unha cuberta de lonas. Esta cuberta provisional non
aguantou os refachos de vento e chuvia que tiveron lugar na fin de semana do
12 de outubro provocando filtracidons de auga nalgunhas aulas.

O equipo directivo constatou, o domingo 13 de outubro, filtracions de auga
comunicando o feito as autoridades educativas e empresa adxudicataria.
Valoramos o alcance dos danos e preparamos aulas adicionais para poder
reubicar ao alumnado de ser preciso. Ese mesmo domingo persoouse no
centro o Sr. Alcalde e o Concelleiro de Educacion ofrecendo a sua
colaboracion no que fose preciso. Quedamos emprazados a unha reunién o
luns 14 de outubro para buscar unha solucioén.

A mana do luns 14 de outubro constatouse un empeoramento da situacion. Na
reuniéon no centro a que asistiron o Alcalde de Baiona, Don Carlos Goémez, o
Concelleiro de educacion Don Oscar Carrefio, o Xefe Territorial, Don César
Ares, o Inspector de educacion, Don Xose Luis Ferreiro, o equipo de direccidon
de obra, a empresa construtora, representantes da ANPA e o equipo directivo,
prantexouse a situaciéon e distintas posibilidades para afrontar a mesma.
Desprazamonos ao CEIP Fontes-Baifia onde comprobamos que habia
espazo para acoller ao alumnado do centro e continuar a sua formacion
académica.

Nesa reunion acordouse o traslado de 1°, 2° e 3° de Ed.Primaria para o CEIP
de Fontes-Baifa, pofiendo a Conselleria e Concello todos os medios para que
este traslado fose eficaz e rapido, tal e como foi.

A decisién de trasladar aos grupos de 1°, 2° e 3° de Ed.Primaria débese a que
non se pode trasladar ao alumnado de ESO a un centro de Ed.Primaria nin ao
alumnado de 5° e 6° debido ao proxecto E-Dixgal, xa que requiria unhas
actuacions previas.

Tras solventar os problemas de conectividade que impedian o traslado do
alumnado E-Dixgal e ser acondicionadas mais aulas polo CEIP de Fontes-



Baifia decidiuse o venres 18 o traslado de toda a etapa de Ed.Primaria,
sempre pensando no benestar do alumnado.

Familias e alumnado poderan manter as suas rutinas e horarios habituais:

* AAula Madruga estara aberta dende as 7:30h. As monitoras trasladaran
ao alumnado ata os autobuses.

* O alumnado sera trasladado en autobuses ao CEIP de Fontes-Baifa.
Os autobuses estaran na contorna sobre as 08:40h e sairan do centro
as 08:50h coa sinal do timbre. Mais que nunca € importante a
puntualidade.

« O alumnado regresarda ao centro as 13:50h, mantendo a entrega
fidedigna. O alumnado non recollido sera levado a conserxeria.

* O alumnado usuario do Comedor escolar sera levado polas coidadoras
do autobus ata o mesmo onde sera recollido polas suas familias ao
remate do servizo.

Descofiecemos canto pode durar a situacion pero nds estamonos preparando
para afrontar todo o trimestre desprazados se fose necesario.

O vindeiro luns 21 de outubro, habera unha reunién informativa coas familias
de 4° 5° e 6° de Primaria, para resolver calquera dubida que poda xurdir
sobre este traslado.

Tamén vos comunicamos que xa se recibiu o informe provisional sobre a
posible presenza de fibras de amianto en aire, que despois da alarma social
xerada, recolle que se obtén un valor de concentracion de fibras por debaixo
de 0,001 fibra/cm® que é o valor limite de referencia mais amplamente
empregado.

Queremos agradecer a acollida brindada polo CEIP de Fontes-Baifia e a
implicacion do Concello de Baiona e os medios postos a nosa disposicion,
incluidas as suas propias mans. Agradecer a ANPA o seu ofrecemento e
participacion nas distintas reuniéns mantidas. Agradecer as palabras de animo
da Conselleira de Educacién, do Xefe Territorial e de Inspeccion educativa. E
sobre todo as vosas palabras de animo, o apoio brindado e o0 voso
ofrecemento de axuda desinteresada.

GRAZAS.



